DOKUMENTI KONSULTATIV
1. Për projektligjin “Për disa shtesa dhe ndryshime në ligjin nr. 80/2021 “Për regjistrimin e organizatave jofitimprurëse”.

	Ministria e Drejtësisë, në kuadër të procesit të konsultimit  për projektligjin “Për disa shtesa dhe ndryshime në ligjin nr. 80/2021 “Për regjistrimin e organizatave jofitimprurëse”, mirëpret sugjerimet nga qytetarët, ekspertë të fushës, të gjitha institucionet e interesuara, organizata jofitimprurëse, Këshilli i Lartë Gjyqësor, Gjykata e Shkallës së Parë e Juridiksionit të Përgjithshëm, Tiranë, lidhur me ndërhyrjet e synuara në ligjin nr.80/2021 “Për regjistrimin e organizatave jofitimprurëse”, në vijim të vendimmarrjes së Gjykatës Kushtetuese, me vendimin nr.62/2023.



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga 05.05.2025.



Si të përgjigjeni:
	Kontributet në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara nëpërmjet postës elektronike drejtuar Ministrisë së Drejtësisë, me anë të regjistrit elektronik në adresën http://www.konsultimipublik.gov.al, në adresën postare të Ministrisë së Drejtësisë “Bulevardi “Zogu I-rë”, Tiranë”, si dhe në adresën e emailit të koordinatorit për konsultimin publik Greis.Como@drejtesia.gov.al.



Kontakti:
	Greis Como, Koordinatore për konsultimin publik në Ministri: Greis.Como@drejtesia.gov.al



Datat dhe vendet e takimeve publike:
	E-Konsultimi: në portalin “Rregjistri Elektronik për Njoftimet dhe Konsultimet Publike” 20 ditë pune, duke filluar nga data 05.05.2025.     



Sfondi i propozimit legjislativ
	Problemi në shqyrtim lidhet me paqartësitë dhe vakumin ligjor që krijohet pas vendimit nr.62/2023 të Gjykatës Kushtetuese, mbi ligjin nr. 80/2021. Kjo vendimmarrje rezulton në shfuqizimin e detyrimit të organizatave jofitimprurëse për t’u regjistruar, kompetencën e kancelarit për të shqyrtuar regjistrimet e tjera, si dhe masat administrative për shkeljet sipas ligjit. Me qëllim harmonizimin e ligjit nr.80/2021, me vendimin e Gjykatës Kushtetuese, plotësimin e vakumit ligjor, sigurimin e respektimit dhe zbatimit të parimit të sigurisë juridike lind nevoja për këtë ndërhyrje legjislative.
Grupet e prekura: Personat fizik dhe juridik - Ndryshimet ndikojnë drejtpërdrejtë tek individët dhe subjektet që synojnë të krijojnë organizata jofitimprurëse. Qartësimi i termit “regjistrim”, nëpërmjet këtyre ndryshimeve ligjore do të përcaktojë qartë se ai lidhet me fitimin e personalitetit juridik. Kjo garanton të drejtën kushtetuese për lirinë e organizimit të tyre, duke mundësuar që subjektet të funksionojnë pa u regjistruar nëse nuk synojnë të fitojnë personalitet juridik.  
 Organizata jofitimprurëse, -   Organizatat jofitimprurëse, janë grupi kryesor që preken nga këto ndërhyrje ligjore. Ndryshimet synojnë të pasqyrojnë kërkesat e shprehura nga vetë organizatat dhe të plotësojnë boshllëqet ligjore të krijuara pas shfuqizimit të disa dispozitave nga Gjykata Kushtetuese në vendimin nr. 62, datë 20.11.2023.
Gjykata e Juridiksionit të Përgjithshëm Tiranë, - Sipas arsyetimit të Gjykatës Kushtetuese, kompetencën për të shqyrtuar kërkesat për regjistrimin e ndryshimeve të të dhënave e ka gjyqtari, duke pasur në vetvete natyrë gjyqësore. Për këtë arsye preket drejtpërdrejt kjo gjykatë si ajo kompetente për shqyrtimin e këtyre kërkesave.



Propozimet
	Ky projektligj ka si qëllim rishikimin e ligjit nr. 80/2021 “Për regjistrimin e organizatave jofitimprurëse” me qëllim sigurimin e përputhshmërisë së tij me vendimin nr. 62, datë 20.11.2023, të Gjykatës Kushtetuese. Ky propozim synon:
· [bookmark: _Hlk184030988]Harmonizimin e ligjit nr.80/2021 me vendimmarrjen e Gjykatës Kushtetuese;
· [bookmark: _Hlk184031077]Plotësimin e vakumit ligjor të krijuar pas shfuqizimit nga Gjykata Kushtetuese të kompetencave të kancelarit në lidhje me regjistrimet e tjera;
· Garantimi i respektimit të parimit të sigurisë juridike, konform arritjes së qartësisë, kuptueshmërisë dhe përcaktimit të normës juridike;
· Përcaktimi i masave administrative në përputhje me parimin e propocionalitetit, në vijim të arsyetimit të dhënë nga Gjykata Kushtetuese në vendimmarrjen e saj.

	



Pyetjet
	Çështjet kryesore që mendojmë se duhet të diskutohen lidhur me këtë nismë janë:
· A mendoni se arrihet qartësia e zbatimit të ligjit nr.80/2021, me ndërhyrjet e synuara?
· [bookmark: _GoBack]A garanton ndërhyrja garantimin e shqyrtimit të drejtë të kërkesave për regjistrimin e ndryshimeve të të dhënave, duke qenë se do të shqyrtohen nga gjyqtari dhe jo kancelari?
· A mendoni se projektligji i propozuar do të ketë efekte pozitive për organizatat jofitimprurëse në kuadër të garantimit dhe ushtrimit të lirisë së veprimtarisë së tyre?
· A ka elementë të tjerë që duhet të përfshihen në projektligj?




